
၁။ စက်တင်ဘာလ ၁၂ရက်နေ့  ည ၁၁နာရီ ၅၉ မိနစ်မှ စတင်၍ ကိုဗစ်ကာကွယ်ရေးမူဘောင် (မီးပွိုင့်စနစ်) ကို
ဖျက်သိမ်းလိုက်ပြီ ဖြစ်ပါသည်။ 

၂။ ကိုဗစ်ပိုးတွေ့သူများသာလျှင် (၇) ရက် သီးခြားခွဲနေရန် လိုအပ်ပြီး၊ ပိုးတွေ့သူနှင့် တစ်အိမ်တည်းအတူနေသူများ
မှာ ကိုဗစ်အမြန်စစ်ဆေးကိရိယာ (RAT) ဖြင့် ငါးရက်တိတိ နေ့ စဉ် စစ်ဆေးရပါမည်။ ပိုးမတွေ့ပါက နေ့ စဉ်
လုပ်ငန်းဆောင်တာများကို ဆက်လက်လုပ်ဆောင်နိုင်ပါသည်။ 

၃။ ဆေးရုံဆေးခန်းများ၊ ဆေးဆိုင်များ၊ ဘိုးဘွားရိပ်သာများကဲ့သို့ သော အချို့  ကျန်းမာရေးစောင့်ရှောက်မှုနေရာ
များမှလွဲ၍ မည်သည့်နေရာတွင်မှ နှာခေါင်းစည်းများ မလိုအပ်တော့ပါ။ 

၄။ သို့ သော် လုပ်ငန်းခွင်များနှင့် မရိုင်း (marae) များကဲ့သို့ သော အချို့ သောနေရာများတွင် သင့်အား နှာခေါင်းစည်း
တပ်ရန် တောင်းဆိုကောင်း တောင်းဆိုပါလိမ့်မည်။ 

၅။ ကျန်ရှိနေသော အစိုးရ၏ ကိုဗစ်ကာကွယ်ဆေး မဖြစ်မနေ ထိုးနှံရမည့် ထိန်းချုပ်မှုများအားလုံးလည်း ရပ်ဆိုင်း
လိုက်ပြီ ဖြစ်ပါသည်။ နောက်ဆုံးကျန်ရှိနေသော အစိုးရ၏ ကာကွယ်ဆေး ထိန်းချုပ်မှုမှာ ကျန်းမာရေးနှင့်မသန်စွမ်း
လုပ်ငန်းခွင်မှ ၀န်ထမ်းများဖြစ်ပြီး ၎င်းထိန်းချုပ်မှုသည် စက်တင်ဘာ ၂၆ ရက်နေ့   ည ၁၁ နာရီ ၅၉ မိနစ်တွင်
ရပ်တန့် မည် ဖြစ်ပါသည်။ အချို့ သော အလုပ်ရှင်များအနေဖြင့် ကျန်းမာရေးနှင့် လုံခြုံရေးဥပဒေများအောက်မှ
တာ၀န်ယူထားရသော လုပ်ငန်းများကြောင့် ၎င်းတို့လုပ်ငန်းခွင်မှ ၀န်ထမ်းများ ကာကွယ်ဆေးထိုးရန် လိုအပ်ကောင်း
လိုအပ်နိုင်ပါသည်။ 

၆။ နယူးဇီလန်သို့  လာရောက်မည့် လေကြောင်းလိုင်း ၀န်ထမ်းများအပါအ၀င်၊ ခရီးသွားများအားလုံးအတွက်
ကာကွယ်ဆေးနှင့် ကိုဗစ်စစ်ဆေးခြင်း လိုအပ်ချက်များအားလုံးကိုလည်း စက်တင်ဘာ ၁၂ ရက်နေ့   ည ၁၁နာရီ ၅၉
မိနစ်တွင် ရပ်ဆိုင်းလိုက်ပြီဖြစ်ပါသည်။ နိုင်ငံတကာမှ နယူးဇီလန်သို့  ရောက်ရှိလာကြသူများသည် လေဆိပ်တွင် ကို
ဗစ်အမြန်စစ်ဆေးကိရိယာ (RAT) ကို အခမဲ့ ရယူနိုင်ပြီး၊ ၎င်းတို့ကို ပထမဆုံးရက်နှင့် ငါးရက် သို့ မဟုတ် ခြောက်
ရက်မြောက်နေ့ တွင် ကိုဗစ်စစ်ဆေးရန် တို်က်တွန်းပါမည်။ 

၇။ ကိုဗစ်ပျောက်ဆေးများကို ကိုဗစ်ပိုးတွေ့သော အသက် ၆၅ နှင့်အထက် မည်သူမဆို အခမဲ့ရယူနိုင်ပါသည်။
မောင်ဒီ (Māori) နှင့် ပစိဖိတ်ကျွန်းသူကျွန်းသားများအတွက်မူ အသက် ၅၀ နှင့်အထက် လူတိုင်းအတွက် ၎င်းဆေး
များကို အခမဲ့ရယူနိုင်ပါသည်။ ထို့အပြင် ကိုဗစ်ပိုး အလွယ်တကူ ကူးစက်နိုင်သော အခြေအနေ သုံးခုနှင့်အထက်ရှိ
သောသူများအတွက်လည်း ကိုဗစ်ပျောက်ဆေး အခမဲ့ရယူရန် အကျုံး ၀င်ပါသည်။ 

၈။ နယူးဇီလန် အစိုးရမှ ကိုဗစ်ပျောက်ဆေး လေးသောင်းကျော် ထပ်တိုးမှာယူထားပြီး လာမည့်ရက်သတ္တ ပတ်များ
တွင် နိုင်ငံတွင်းသို့  ရောက်ရှိလာရန် မျှော်လင့်ထားပါသည်။ 

ကိုဗစ်စည်းမျဉ်း  အများစုအား ရပ်ဆိုင်းလိုက်ပြီ!!

သို့သော် ကိုဗစ်ပိုး ပြန့် ပွားမှုကိုမူ ဆက်လက်ထိန်းချုပ်ရန် လိုအပ်နေသေးသည်။

ဤအချက်အလက်များအားနယူးဇီလန် ကျန်းမာရေး၀န်ကြီးဌာန၏ မိတ်ဖက်အဖွဲ့အစည်းဖြစ်သောအာရှကွန်ယက်မှ ဘာသာပြန်ဆိုပါသည်။



သတင်းအရင်းအမြစ် - နယူးဇီလန် အစိုးရ၏ နောက်ဆုံးကြေငြာချက်


